
Nyuntumpa Local 
First Nations Voice –   
Yorke and  
Mid North region 
Nyaapa nyangatja, munu yaaltji-
yaaltji alpamilaṟa palyalku 
nyuntumpa kiminitiku?

Wangkangku utila
Nyangatja kampa kutjupa ngaṟanyi panya nyuntu ma-
wangkara utintjaku tjana kulintjaku:

Ma-wangkama nyuntumpa Local Voice 
mimpangka 

Email iyanma nyangakutu:  
voicesecretariat@sa.gov.au   

Tjukurpa nyuntumpa walkatjura First 
Nations Voice website-pangka:  
www.firstnationsvoice.sa.gov.au

Nyawa Website-pangka 
Nyangama South Australian 
First Nations Voice to Parliament 
website-pangka kulintjikitjangku, 
nyaa nyuntumpa mimpangku 
palyaṉi.

Yaaltji-yaaltji mimpa 
tjuṯa tjungu waakariku 
ngayula munu ngayuku 
kiminitingka?
Nyuntu mukuringkulampa nyuntumpa kulintja ma-
wangka nyuntumpa Local Voice-pangka. Tjinguṟu 
problem ngaṟanyi, nyuntumpa idea wiṟunya, munta 
tjinguṟu kutjupa-kutjupa wiṟu palyanyku ngaṟanytjaku.

Nyuntu ma-wangkanyi ka tjana nyuntumpa tjukurpa 
mitingi puḻkakutu State Voice-pangka tjarpatjunanyi.

Nganaṉanya ngalya-wangka nyuntumpa tjukurpa, 
nyuntumpa worry kutjupa tjuṯa, munta tjinguṟu 
nyuntumpa idea wiṟu palyanyku ngaṟanytjaku. 

Yaaltji-yaaltji nyuntu ma-wangkaku nyuntumpa 
Local Voice Member-ngka?

Nyuntu palunya tjananya nyuntumpa 
kiminitingka nyakula ma-tjakultjura. 

Tjapila mitingi palyaṟa tjunguringkula 
wangkanytjaku. 

Mimpangku tjinguṟu mitingi palyalku Aṉangu 
tjuṯa tjunguringkunytjaku.

Nyuntu ma-tjakultjunanyi ka paluṟu tjana 
wangkara kulini, munu palulanguṟu tjukurpa 
nyuntumpa mitingi puḻkakutu State Voice-
pangka tjarpatjunanyi. Munu paluṟu tjana 
alatji-alatji ma-wangkanyi kapamantakutu 
nintingku ngurkantaṟa palyantjaku.

SOUTH AUSTRALIAN
FIRST NATIONS 
VOICE TO PARLIAMENT

?



First Nations Voice-tjara
South Australia’s First Nations Voice to Parliament 
nyangatja panya aṉangu tjuṯa munu Torres Strait 
Islander tjuṯa South Australia-languṟu nyuntu vote-
amilaṟa ngurkantananyi.

Ngura panya tjikitji ngaṟanyi Local Voice-tjara, munu State Voice 
ngaṟanyi aṉangu tjuṯaku munu Torres Strait Islander tjuṯaku 
South Australia-la. 

Palumpa tjanampa waaka panya tjukaṟurungku ma-
wangkanytjaku South Australian kapamantakutu. Panya Voice 
nyanga paluṟu law palyalpai wiya munu angatjunkupai wiya, 
policy palyalpai wiya, munu kapamanta puḻka tjuṯaku decision 
angaṟa palyalpai wiya.

Panya Voice nyanga paluṟu wangkara kuliṟa ma-tjakultjunkupai 
kutju Aṉangu tjuṯaku munu Torres Strait Islander tjuṯaku.  

Local Voice-tjara
Local Voice mimpa tjuṯangku mani tjukutjuku 
mantjilpai palumpa tjanampa waakaku, ngurangka 
panya para-ngaṟala aṉangu tjuṯangka wangkara 
kulintjikitjangku. Paluṟu tjana kulintjikitja mukuringanyi 
kiminitinguṟu aṟa ngura tjanampatjara.

Local Voice tjunguringkupai aṟa 4 munta tjinguṟu 6 yia 
kutjupa yia kutjupa wangkara kulintjikitja tjukurpa tjuṯa 
kiminitinguṟu pakantja. Paluṟu tjana tjukurpa nyanga 
palunya tjananya ma-wangkanyi mitingi puḻkangka 
State Voice-pangka. 

Nyuntumpa Local 
Voice mimpa tjuṯa
Nyuntu vote-amilaṉi nyuntumpa Local First Nations 
Voice Yorke and Mid North region panya paluṟu ma-
wangkanytjaku nyuntumpa munu nyuntumpa kiminiti 
tjuṯaku.

Nyanganpa nyuntumpa mimpa tjuṯa nyuntumpa 
nguraku.

Nyuntu mukuringkulampa website-pangka nyawa 
piṟuku mimpa tjuṯaku nintiringkunytjikitjangku:  
www.firstnationsvoice.sa.gov.au/yorke 

Mimpa tjuṯangku waaka Voice kutju palyalpai wiya. 
Panya tjana waaka kutjupa tjanampa palyalpai 
kiminitingka. Tjinguṟu tjana waakaripai, munta 
walytjapiṯi aṯunymankupai, munta board munu kimiti 
mitingi tjuṯaku ankupai. 

Voice mimpa tjuṯa mukuringanyi wiṟu tjuṯa 
palyantjikitja nyuntumpa ngurangka. Munu paluṟu 
tjana kulintjikitja mukuringanyi nyuntulanguṟu tjana 
waaka tjanampa palyaṟa Yorke and Mid North-pangka. 

Parliament

State Voice
Mimpa 12-pa 

ngurkantankunytja
(Mimpa kutjara panya Local 

Voice kutju-kutjunguṟu 
ngurkantankunytja tjarpanyi 

mitingi nyanga palula 
ma-wangkanytjikitja.)

Far North
Mimpa 7-pa 

ngurkantankunytja

 Flinders and 
Upper North

Mimpa 7-pa 
ngurkantankunytja

Murraylands, 
Riverland and 

South East
Mimpa 7-pa 

ngurkantankunytja

West and 
West Coast
Mimpa 7-pa 

ngurkantankunytja

Yorke and 
Mid North
Mimpa 7-pa 

ngurkantankunytja

Kumangka 
Warrarna 

Wangkanthi  
(Central)

Mimpa 11-pa 
ngurkantankunytja

Other 
Organisations


